Dyrifau digrifol ar ddull o ymddiddanion rhwng Cristion ac Anghristion ynghylch mynd i’r eglwys ar Gonsêt Gwŷr Dyfi.

1.
Credadun
Dydd da fo i’r gŵr dawnus, da weddus, di-wawd,

Clyw gâr i’th gynghori sy leni yn dylawd;

Tyrd gyda m’fi i’r eglwys fel dawnus ŵr da,

I wrando’r Efengyl yn suful nes(.

2.
Anghredadun
Nid yw dy gynghorion ond gweigion a gwael,

Mae gen-i yn ddifasnach amgenach i’w gael;

Ti wyddost mai’r eglwys dda lewyrchus ddi-lid

Yw meddwl a moddion y galon i gyd.

3.
Credadun
Mae’r eglwys agored a lunied ar lawr

I alw Cristnogion yn gyson eu gwawr

I dalu diniwed adduned i Dduw

Trwy gywir lân galon tra byddon nhw byw.

4.
Anghredadun
Mae rhai yn cael yno (rwy’n tybio) fyd da

Wrth dderbyn yn gwlwm ryw ddegwm go dda;

Oni bai’r arian yn burlan bob awr

(i’r eglwys gyffredin ar linyn i lawr.

5.
Credadun
Tyrd unwaith yn wisgi, da ddaioni, i dŷ Dduw,

Cynhesiff dy galon, cei foddion i fyw

Neu lunieth ysbrydol da gweddol di-gas

A chyfran o’r diwedd yn groywedd o’i gras.

6.
Anghredadun
Na wna mo’no-i ’n ynfyd un munud o’m oes,

Dim ond ffolineb yn d’wyneb nid oes;

I drin y byd yma yn Adda rhoed ni,

Rwy’n dwedyd mai gwirion, ddyn tirion, wyt ti.

7.
Credadun
Os rhoes yr hen Adda, ryw foddfa ry fawr,

Ni i drin y ddaearen anniben yn awr

Yr Ail a’n gwaredodd, ordeiniodd ni ar dwyn

I wrando bob Duwsul ei Efengyl yn fwyn.

8.
Anghredadun
Gwrando ar y person yn rhwyddion bydd rhai

Yn dwedyd yn yr eglwys yn bwyllus eu bai;

Ar ôl iddo agor ei gyngor yn gaeth

Ei ddull pan ddaw allan sydd gyfan ddau gwaeth.

9.
Credadun
Ow! gwrando, ’r pechadur, ac ystyr yn gall,

Rwyt gwedi dy demtio i foddio’r hen fall;

Dy galon, ddyn taeog afrywiog ei fryd,

Sy’n meddwl bob amser am bower y byd.

10.
Anghredadun
Y dyn ni fedd bower yn ofer a wnaed,

Ni waeth iddo ei gladdu neu drengi ar ei draed;

Dilyn rhyw grefydd wan beunydd o bell,

Mae’r byd (yr wy’n adde’) a’i degane dau gwell.

11.
Credadun
Fe fydde yn hyfrydwch at heddwch i ti

Ddod unwaith yn Gristion da foddion fel fi

I gaere’r wir eglwys, da ddawnus dŷ Dduw,

Lle mae yr ysbrydol iawn bobol yn byw.

12.
Anghredadun
Y flwyddyn sy’n dwad, rwy’n dirnad y daw,

(’r bobol dylodion yn llymion eu llaw;

Mi rof fy ’sguborie tan gloee yn bur glyd,

Bydd digon tua’r gwanwyn o ’mofyn am ŷd.

13.
Credadun
Cofia’r goludog galluog uwch llawr,

Gwneud ei ’sguborie fe’i mynne yn dai mawr;

Yn fuan ’r ôl hynny y darfu am y dyn,

Fe gollodd yn ddirgel ei hoedel ei hun.

14.
Anghredadun
Os gwrando rhyw straee yn wan fodde a wnaf fi

Mi a’ yn fuan mor wirion, iaith dirion, â th’di;

Rwy’n siŵr mai’r cywaethog ŵr rhywiog yr ha’

A fydd ym mhob moddion mewn tirion fyd da.

15.
Creadadun
Fe elliff Duw nefol hyfrydol ei fryd

Gadw’r tylodion yn burion eu byd;

Fe gadwe’r Israelied heb niwed un awr

Wrth fyned i Ganaan, rai gwiwlan eu gwawr.

16.
Anghredadun
Bywiolieth go fechan sy yrŵan ar rai,

Hi aiff eto (rwy’n tybed, nid lliwied) yn llai;

Fe ddwedodd rhyw brydydd ar gynnydd im gynt

’R (i’r gwenith o’r diwedd yn beredd i bunt.

17.
Credadun
Ni ŵyr yr un prydydd pa ddeunydd a ddaw,

Gall Duw, er gogoniant, trwy lwyddiant droi ei law;

Fel amser Elias deg addas tan go’

Dair blynedd a hanner bu brinder i’n bro.

18.
Anghredadun
Hi all yma fod beder a hanner o hyd,

Ac oni ddaw ’chwaneg ar redeg o’r ŷd

Ni feddan’ yn dyffryn un hadyn o haidd

A werthan’ i undyn, na ’menyn na maidd.

19.
Credadun
Mae Duw â’i drugaredd, mawr rinwedd erioed,

Yn cadw rhai a gredo, bawb, iddo, bob oed;

Bu pobol Samaria mewn dalfa go dynn, 

Gwaredodd Duw santedd nhw yn rhyfedd er hyn.

20.
Anghredadun
Pan ddêl yr ha’ unweth mawr gyweth a ga’,

Caiff pawb cyfoethogion, modd tirion, fyd da;

Ni werthan’ heb arian, modd breulan, i’w brawd

Trwy’r Bala na Rhuthun byth flewyn o flawd.

21.
Credadun
Pa fodd y doist i wybod ar ddiwrnod yn dda

Y bydd hi’n ddrudanieth mawr heleth yr ha’?

Gall Duw o’i anrhydedd da haeledd ei hun

Roi’r byd i’w ddinistro na adawo yr un dyn.

22.
Anghredadun
Mae astronomyddion, gwŷr doethion eu dawn,

Wrth reol yr wybyr a’i llwybyr yn llawn

Yn dallt mai drudanieth yn ddifeth a ddaw

Tros gyflawn bum mlynedd yn bruddedd mewn braw.

23.
Credadun
Na ddyro mo’th hyder trwy fwynder yn faith

Ar ffilosoffyddion, rai gwirion eu gwaith,

Sy’n tremio’r planede, rhyw gyfle rhy gaeth,

Heb gofio Duw yn bendant, deg nwyfiant, a’u gwnaeth.

24.
Anghredadun
Mi roddaf fi fy hyder heb drymder yn drist

Fod arian yn wastad tan gaead y gist;

Trwy’r rhain yn y diwedd yn buredd ca-i barch,

Fe rwystran’ (rwy’n tybed) im fyned i f’arch.

25.
Credadun
Sothach fethianllyd anhyfryd i’n hoes

Sy’n gwneuthur pob dynion yn greulon neu groes;

Fe ddwedodd Paul ddawnus dda weddus ddi-wg

Mai nhw ydy gwreiddyn, dodrefnyn pob drwg.

26.
Anghredadun
Wel dyma’r un moddion, ddyn gwirion o’i go’,

Nid oes un dyn hyfryd i’w fywyd a fo,

Na pherson na chlochydd iawn beunydd yn bod,

Nad da ganddo fo arian yn gyfan i’w god.

27.
Credadun
Ffarwél, anghredadun, mae’n ddygyn dy ddull,

A’r byd yn dy galon annhirion yn hyll;

Ti a’i rhoist o ryw amser ar gyfer yn gall

Rhag myned yn erwin i fyddin y fall.

Ffynhonnell

y goludog galluog (pennill 13):  Gw. Luc 12.16–21 lle yr adroddir y ddameg am y gŵr goludog a helaethodd ei ysguboriau ond a fu farw y noson honno. 

*

Dechrau cerdd ar ddull ymddan rhwng Creadun ag angreadadun ynghuch myned ir Eglwys iw chanu ar gonset gwur dyfi.

1.
Creadadyn

Dydd da fo ir gwr dawnus da weddus di wawd

Cluw gâr ith gynghori su leni’n dylawd,

Tyrd guda’m fi ir Eglwys fel dawnus ŵr da,

I wrando’r Efengyl yn suful nesha.

2.
Angreadadun

Nid iw dy gynghorion ond gweigion a gwael,

Mae gini yn ddi fasnach ymgenach iw gael,

Ti wyddost mae’r eglwus dda lewrchus ddi lid,

Iw meddwl a moddion y galon i gid,

3.
Credadyn

Mae Eglwus agored a linied ar lawr,

I alw Cristnogion yn gyson i gwawr,

I dalu diniwed adduned i Dduw,

Trwu gowir lan galon Tra Boddo nhw Buw.

4.
Angredadyn

Mae rhai yn cael yno rwi’n Tybio fyd Ta.

Wrth dderbyn yn gwlwm ruw ddegwm go dda,

Oni Bae arian yn Burlan Bob awr,

Ae’r Eglwus gyffredin ar linin i lawr.

5.
Credadyn

Tyrd unwaith yn wisg i da ddioni i dŷ Dduw,

Cynhesiph dy galon cei foddion i fuw,

Ne linieth ysbrydol da gweddol di gas,

A chyfran or diwedd yn groewedd oi grâs.

6.
Angredadyn

Na wna mona i’n ynfyd un munud om ous,

Dim ond ffolineb yn dwyneb nid ous,

I drin y Byd yma yn adda rhoed ni,

Rwi’n dweudud mae gwirion ddyn Tirion wyti.

7.
Credadun

Os rhoes yr hen adda rhuw foddfa ru fawr,

Ni’i drin y ddaiaren aniben yn awr,

Yr ail an gwaredodd ordeiniodd ni ar dwyn,

I wrando Bob diwsul i efengyl yn fwyn.

8.
Angredadyn

Gwrando ar y person yn rhwyddion Bydd rhai,

Yn dweudud yn’r Eglwys yn Bwullus i bai

Ar ol iddo egor i gyngor yn gauth,

I ddull pan ddaw allan sydd gyfan ddau gwauth,

9.
Credadyn

Ow gwrando’r pechadur agystyr yn gall,

Rwut gwedi dy demptio i foddio rhen fall,

Dy galon ddyn Tauog afrowiog i fryd,

Su’n meddwl bob amser am bower y Byd.

10.
Angredadyn

Y dyn ni fedd bower yn ofer a wnaed,

Ni waeth i ddo i gladdu ne drengu ar i draud,

Dilin rhuw grefydd wan beunudd o bell,

Mae’r byd yr wi yn adde ai degane dau gwell.

11.
Credadyn

Fe fydde’n hyfrydwch at heddwch i ti,

Ddowad unwaith yn Gristion da foddion fel fi,

I gaere’r wir eglwus da ddownus dy Dduw,

Lle mae yr ysbrydol Jawn bobl yn buw.

12.
Angredadyn

Y flwyddun su’n dowad rwi n dirnad y Daw,

Ar bobol dylodion yn llymion i llaw,

Mi ro fy sguborie Tan gloue’n bŷr glyd,

Bydd digon Ty’r gwanwyn o mofyn am yd.

13.
Credadyn

Cofia’r goludog galluog uwch llawr,

Gwneud i sguborie fe i myne’n dai mawr,

Yn fuan ’r ôl hynu y darfu am y dyn,

Fe gollodd yn ddirgel i hoedel i hyn.

14.
Angredadyn

Os gwrando rhuw straue’n wanfodde a wnafi,

Mi a’n fuan mor wirion Iaith dirion ath di,

Yr wi ’n siwr mae’r cowaethog wr rhowiog yr ha,

A fydd ymhob moddion mewn Tirion fyd Ta.

15.
Creadadyn

Fe elliff Duw nefol hyfrydol i fryd,

Gadw’r Tylodion yn birion i bŷd,

Fe gadwe ’r usraelied heb niwed un awr,

Wrth fyned i ganan rai gwiw lan i gwawr.

16.
Angredadyn

Buwiolieth go fechan su ’r owan ar rai,

Hi eiff etto rwi’n Tybed nid Lliwied yn llai,

Fe ddwedodd rhuw brydydd ar gynydd im gynt,

Rau’r gwenith or diwedd yn beredd i bynt.

17.
Credadyn

Ni wur yr un prydydd pa ddeunydd a ddaw,

Gall Duw er gogoniant Trwu lwyddiant droi law,

Fel amser Eleias deg addas tan go,

Dair blynedd a haner bu brinder in bro.

18.
Angredadyn

Hi all yma fod beder a haner o hyd,

Ag oni ddaw chwaneg ar redeg or yd,

Ni feddan yn dyffryn un hadun o haidd,

A wertha’n i undyn na menyn na maidd.

19.
Credadyn

Mae Duw ai drugaredd mawr rinwedd erioed,

Yn cadw rhai a gredo bawb iddo bob oed,

Bu pobol Samaria mewn dalfa go dyn.

Gwaredodd Duw sanctedd nhw’n rhyfedd er hyn.

20.
Angredadyn

Pan ddel yr ha unweth mawr goweth aga,

Ceiph pawb cyfoethogion modd Tirion fyd Ta,

Ni werthan heb arirn modd breulan iw brawd,

Trwu’r bala na rhuthun byth flowyn o flawd,

21.
Credadyn

Pa fodd ydoist i wnbod ar ddiwrnod yn dda,

Y bydd hi’n ddrudanieth mawr heleth yr ha,

Gall Duw oi anrhydedd da hauledd i hyn,

Roi’r byd iw ddinistro na adawo yr un dyn.

22.
Angredadyn

Mae astronomyddion gwur doethion i dawn,

Wrth reol yr wybur ai llwubur yn llawn,

Yn dalld mae drudanieth yn ddifeth a ddaw,

Tros gyflawn bumlynedd yn bruddedd mewn bruw,

23.
Credadun

Na ddoro moth hyder trwu fwynder yn faith,

Ar ffilosoffyddion rai gwirion i gwaith,

Su’n Tremio’r plannede rhuw gyfle rhu gauth,

Heb gofio Duw’n bendant deg nwyfiant ai gwnaeth

24.
Angredadun

Mi rodda fy hyder heb drymder yn drist,

Fod arian yn wastad Tan gauad y gist,

Trwu’r hain yn y diwedd yn buredd cai Barch,

Fe rwustran rwi’n tybed im fyned i farch.

25.
Credadyn

Sothach fethianllud anhyfryd in hoes,

Su’n gwneuthur pob dynion yn greulon ne groes.

Fe ddweudodd pôl ddownus dda weddus ddi ŵg,

Mae nhw ydi gwreiddin dodrenun pob drwg.

26.
Angredadu

Wel dyma runmoddion ddyn gwirion oi go,

Nid oes un dyn hyfryd iw fowyd a fo,

Na fferson na chlochydd Jawn beunudd yn bod,

Nad da gynddo fo arian yn gyfan iw gôd.

27.
Credadyn

Ffarwel angredadun mae n ddygyn dy ddull,

Ar byd yn dy galon anhirion yn hyll,

Ti ai rhoit o ruw amser ar gyfer yn gall,

Rhag myned yn erwin i fyddin y fall.

Hugh Jones Llangwm ai cant

Y testun

Argraffwyd yn yr Amwythig tros Evan Ellis. Nid oes dyddiad ar yr wynebddalen.

